
Хăçана çырăнмалла?       2024 çулăн 

Чăваш пулар, пӗрле утар!Чăваш пулар, пӗрле утар!

ÇЫРĂНТАРУ – 2024ÇЫРĂНТАРУ – 2024

Акци: 6 уйăха Акци: 6 уйăха 
«Сувар» çырăн та «Сувар» çырăн та 
10 кăвакал чӗппи 10 кăвакал чӗппи 

выляса ил!выляса ил!

Леонтьевсем Сочире Леонтьевсем Сочире 
паллă спортсменсенчен паллă спортсменсенчен 

автограф илнӗ.автограф илнӗ.5 стр.5 стр.

 Елабуга  Елабуга 
чăвашӗсем чăвашӗсем 
Н.Липатов Н.Липатов 

яла  куçнăран яла  куçнăран 
çӗнӗ ертӳçӗ çӗнӗ ертӳçӗ 

шыраççӗ.шыраççӗ.2 стр.2 стр.«КАРАВОН» 20 ПИН «КАРАВОН» 20 ПИН 
ÇЫННА ПУÇТАРЧӖÇЫННА ПУÇТАРЧӖ
Майăн 26-мӗшӗнче Лайăш районӗнчи Никольски 
ялӗнче вырăс халăх культурин уявӗ иртрӗ

 Çуллахи Микулана халалланă уявра алран алла тытăнса утасси те, çемье çавăрас текен 
каччăсем хӗр сăнаса хуни те, ытти йăласем те нумай пулнă. Коммунизм патне васканă 
тапхăрта, чăрмантарасран хăраса-ши, авалтан пыракан халăх йăлисене, уявӗсене манăçа 
хăварма ăнтăлнă. «Каравонпа» та çакăн пек ăнсăрт пулса иртнӗ.

(Вӗçӗ 3-мӗш стр.) 

 Чӑвашла юрлакансен 
хушшинче çирӗп утӑмсемпе 
малалла талпӑнакан тепӗр 
çӗнӗ çăлтăр çуталчӗ. Паян 
сире Николай Сидоровпа 
паллаштарас килет. Ялӗ 
вӑрман çумӗнче вырнаçнӑран 
шӑпчӑксем юрланине 
итленипе-ши хăй те юрлама 
тытăннă. Паян та купӑсне тӑсса 
юрăсем шăрантарать. Унпа 
социаллă тетел урлă çыхăнса 
пултарулăхӗ пирки ыйтса 
пӗлтӗм. Хаваспах килӗшрӗ 
çамрӑк купӑсçӑ вулакансене 
хӑйӗнпе паллаштарма, çунатлӑ 
ӗмӗчӗсем çинчен пӗлтерме.

 – Николай, хăвăнпа пал-
лаштар-ха, хăш районта çурал-
са ӳснӗ эсӗ, ăçта ӗçлетӗн, çемьел
лӗ-и? 

– Эпӗ Чăваш Енри Шӑмӑршӑ 
округӗнчи Карапай-Шӑмӑршӑ 
ялӗнче çуралса ӳснӗ, хӗсметрен 
таврӑнсанах атте хӑйпе пӗр-
ле шапаша илсе çӳрерӗ, атте 
халь тивӗçлӗ канура. Хам вара 
стройка енӗпе Çырчалли хулин-
че ӗçлетӗп.

 – Сцена çинчи хушма ятна 
хӑв суйларӑн-и?

– Асаттене те Çитта Миккулӗ 
тенӗ пирӗн, çавӑнпа хама та çак 
ята суйлама килӗшрӗ.

 – Юрлама ӑçта вӗрентӗн?
 – Юрлама ниçта та вӗренмен, 

хам тӗллӗн çеç. Шкулта вӗреннӗ 
вӑхӑтсенче музыка урокӗсенче 
юрлакаланӑ ӗнтӗ. Каласа хӑва-
рам, юрӑсем юрламашкӑн хамӑр 
ялти юлташ Коля Козлов шухӑш 
пачӗ. Юрӑ çырса юрлама кӑмӑл-
сем çук-и терӗ? Мӗншӗн юрлас 
мар? Атя, юрлатӑп терӗм! Вӑл 
мана çавнашкал пӗрремӗш сӗнӳ 
пачӗ, кирлӗ çынпа паллаштарчӗ. 
Тав тăватăп ăна.

– Хуткупӑспа калама кам 
вӗрентрӗ?

– Купӑс калама никам та 
вӗрентмен мана. Икӗ çул çурӑ 
каялла кӗвӗсем итлесе, чухласа 
хам тӗллӗн вӗрентӗм. Малтан 
питех лайӑхах калаймастӑмччӗ. 
Анне икӗ çул каялла çӗре кӗнӗ 
хыççӑн хитререх пула пуçларӗ, 
яланах ун ячӗпе юрӑсем юрлат-
тӑм. Килте халь те юрлатӑп Сер-
гей Кувшиновӑн «Ах, аннеçӗм, 
анне» юррине. Каярахпа анне-
не халалласа юрӑ кӑлартӑм «Ан-
неçӗм, анне…»

– Мӗншӗн аккордеон е баян 
мар, купӑс суйларӑн? 

– Купӑс – мел-
лӗ инструмент, 
пӗтӗм çӗрте 
калама пу-
лать, ман вӑл 
яланах хам-
па пӗрле, ма-
шинӑрах çӳрет. 
Купӑс маншӑн чи 
çывӑх юлташ та. Хама 
эп чаплӑ купӑсçӑ тесе 
хальлӗхе калаймастӑп, 
вӗренетӗп.

– Хальхи саманара 
вӑйçӑ пулса туйсене 
йыхравлаççӗ-и? Купӑс 
кӗвви илтӗнни чуна са
вӑнтарать...

– Юбилейсене чӗн-
келеççӗ ӗнтӗ, пушӑ чух 
хирӗçлеместӗп. Чӑваш 
кӗввисемпе ташлатта-
ратӑп, юрлаттаратӑп 
хӑнасене. Савӑнччӑр 
тетӗп, ара. «Купӑс сас-
си – чун уççи»  темен-и-
ха? Юбилейсене чӗннӗ 
чух малтан вӑтанкалат-
тӑм, халь ӗнтӗ хăнăхрăм, хама 
лăпкăрах тытатӑп. Пурте хамӑр 
çынсем тесе шутлатӑп та хуткупӑ-
са тӑсса такмаксем каласа ташлат-
тарма тытăнатăп. Халӑх санпа пӗр-
ле юрласан вара тата хавхаланса 
купӑс калас килет.

– Музыкăпа туслисем, тен, 
йăхрах пулнă сирӗн?

– Пирӗн йӑхра иккӗмӗш сы-
пӑкри пиччепе унăн шӑллӗ купӑс 
ӑста калаççӗ. Ял çыннисен сă-
махӗ тӑрӑх, асатте вылякалани-
не те илтнӗ вӗсем тата анне хӗр 
чухне купăс каланӑ пулнӑ.

– «Музыкăсăр пурнăç çук» 
тени тӗрӗс апла?

–  Музыка вӑл ман чуна уçать, 
чунри пушӑ вырӑнсене тулта-
рать, кăмăла уçать. Анне ӗмӗр-
лӗхех пурнӑçран уйрӑлса кайнӑ 
хыççӑн алла купӑс илеттӗм те 
кунӗпе ларма пултараттӑм, чун 
лӑпланиччен. Куçран куççуль 
тухатчӗ унӑн ячӗпе юрланӑ чух. 
Пӗрре вара анне тӗлӗке кӗчӗ 
те: «Коля, эс купӑс каласа юр-
ланă «Ах, аннеçӗм, анне...» юр-
руна кунӗпе итлерӗм», – терӗ 
те вӑранса кайрӑм. Питӗ йывӑр 
пулчӗ маншӑн вӑл çул.

– Юррусене малтан хак пара-
кан пур-и? 

– Юррӑмсене юлташсем, 
тӑвансем, ялти çынсем чăн мал-
тан итлеççӗ. Эпӗ вӗт хама валли, 
чуна йӑпатмашкӑн тесе кăна юр-

лама шут тытнӑччӗ. Каярахпа ял-
йыш та итлесе савӑнтӑр терӗм. 
Килӗштерекенни килӗштерет, 
итлекенни итлет,  чи кирли – чун-
тан юрлани.

–  Мӗнле йышăнаççӗ итле-
кенсем? 

– Эп купăс каласа юрланине 
килӗштереççӗ, чун ыйтнипе юр-
латăп-çке. Çавнашкал пуçланчӗ, 
халӗ халӑха та килӗшет пек.

– Гитарăпа калама кам 
вӗрентрӗ?

– Гитарӑпа эпӗ салтакра чух-
не вӗрентӗм. Салтакран таврӑн-
сан та гитара нумай каланӑ, кай-
ран  купӑспа вӗрентӗм те ӑна 
ытлашши тытсах кайман. Гитара 
та мана килӗшекен инструмент, 
вӑхӑтӗнче юлташсемпе пӗрле 
пуçтарӑнса тӗрлӗ юрӑсем юр-
латтӑмӑр.

– Тен, тата ытти музыка ин-
струменчӗпе калама вӗренес 
килет?

– Хальлӗхе гитара тата купӑс 
ман юратнӑ инструментсем.

–  Малашнехи плансем мӗн-
ле?

– Малашнехи плансене 
хальлӗхе хам та пӗлместӗп. Халь 
ӗçлетӗп-ха, пушӑ вӑхӑтсенче 
купӑс каласа юрлатӑп. Ӗмӗтсем 
ман тата лайăхрах купăс калас-
си. Пӗчӗккӗн пулса пырать пек. 
Эп хам юрлама ытлашши пӗлсех 
каймастӑп пулин те, чун ыйтать. 
Вокал енӗпе пӗлӳ илме кӑмӑл 

пур, сасса уçмашкӑн малалла 
вӗренмелле. Тен, пурӑна-киле 
Шупашкар сцени çине те тухӑп 
(кулать). Питӗ юрлас, вӗренес 
килет.

– Мӗнле музыкăна кăмăл-
латăн, итлетӗн? Пилӗк юрă 
санăн, мӗн çинчен вӗсем?

– Чуна пыракан юрӑсем ит-
летӗп, пурнӑçпа çыхӑннисене. 
Ман юрӑсем хамӑн пурнӑçран 
илнисем тесен те юрать.

– Юрӑсем хӑв та çыратăн-и?
– Тӗпрен илсен, Юрий Кашкӑр 

çырса панисем, хам та пӗр юрӑ 
çыртӑм, хавхалану килчӗ те. Вӑл 
юрра та итлекен патне çитерес-
шӗн. Хак парасса шанатӑп. Ӗç 
хыççӑн яланах уй-хире тухатӑп, 

май пулсан чуна йӑпатмашкӑн, 
тунсӑх чух кӑмӑла уçмашкӑн 
çӗнӗ юрӑсем вӗренме.

– Пӗрремӗш хут сцена 
çине тухсан мӗнле туй-

рӑн хӑвна, пӑлханнине 
епле ирттертӗн?

– Пӗррехин -
че хӑйсемпе пӗр-
ле концерт ларт-
машкӑн ялти клуб 
заведующийӗ 
Алина Алексе-
ева илсе кай-

рӗ. Пӗрремӗш хут 
сцена çине тухсан 

питӗ хумханнӑччӗ. 
Сан çине пӗтӗм халӑх 

куçран пӑхать. Эп пур-
пӗр çухалса каймарӑм, 

хама алăра тытрăм та лăп
ланса юрларӑм. Пӑлханни ирт

се кайрӗ. Пурне те килӗшнӗ эп 
купӑспа каласа юрлани ун чух. 
Малтанласа йӑнӑшасси вăл пу-
рин те пулать, çавӑнтан вӗренен, 
аталанан. Çулсем иртсен опыт та, 
ӑсталӑх та хушӑнать. Çӗннине 
шыратӑн, хӑнӑхса пыратӑн, шан-
чӑклӑрах тытатăн хӑвна.

– Кашни çын пурнăçра телей-
лӗ пулмалла. Эс телейлӗ çын-и?

– Телейлӗ эпӗ, мӗншӗн те-
сен ал- ура пур, куç курать, хӑл-
ха илтет. 

Вӗрентсе ӑс-тӑн панăшăн вӗ
рентекенсене тав тăвас килет. 
Çаплах аттепе аннене пурнӑç 
панăшăн, ура çине тӑратнăшăн. 
Пурнӑçра пуçа усмалла мар, 
çавна пӗлетӗп. Çумра яланах 
пулӑшса пыракан, тӗрев паракан 
çын пулмалла тетӗп. Йывӑр чух 
эрех-сӑрапа, сиенлӗ йӑласемпе 
айкашмалла мар, хӑвӑнтан ытла-
рах пӑрса ярса урӑх ӗç тумалла. 
Манӑн физрук Иван Петрович 
Сабаев пулнӑ, тав сӑмахӗ ка-
латӑп ăна спортпа туслӑ пулма 
вӗрентнӗшӗн.

– Тавах калаçушӑн, вӑхӑт 
тупса хуравлама килӗшнӗшӗн.  
Ăнăçу сунатăп сана, çӗнӗ юрру-
сене малашне те итлесе савăнас
чӗ-ха пирӗн.

– Тавтапуç!

Юрий АДЪЮТАНТОВ 
калаçнă.

Çӗпрел районӗ,
Çӗнӗ Упи.

Н.Сидоров архивӗнчи 
сăнӳкерчӗк.

ÇИТТА МИККУЛЬ: ÇИТТА МИККУЛЬ: 

«КУПĂС МАНШĂН «КУПĂС МАНШĂН 
ЧИ ÇЫВĂХ ЧИ ÇЫВĂХ 
ЮЛТАШ»ЮЛТАШ»

ПИРӖН ХĂНА КАМА ЛЕШ ЕНЧЕ

КАШНИ 3-МӖШ
АВТОБУС – ПИРӖН

«Раççейри кашни виççӗмӗш 
автобус «КАМАЗ» компани кă
ларни. Рынокри электробуссен-
чен 96 проценчӗ те пирӗн», – тенӗ 
заводăн генеральнăй директорӗн 
сутлăхпа сервис енӗпе çумӗ, 
пассажир транспорчӗн блокӗн 
ертӳçи Руслан Козадаев нумай 
пулмасть иртнӗ Клиент кунӗн-
че. 120 çынпа пӗрле произ-
водствăна çитсе хăйсен ӗçӗпе 
паллаштарнине хыпарлать пред-
приятин пресс-служби. Руслан 
Козадаев сăмахӗсемпе, 2025 
çулта Мускав урамӗсене кăна 
Çырчаллинче кăларнă 400 элек-
тробус тухмалла.

ÇАМРĂК МОРЯКСЕН 

КЛУБӖ: ПУЛАТЬ Е ÇУК?
Çырчалли хулинчи «Навига-

тор» парус шкулӗн ертӳçи Сергей 
Коршиков çак вырăнтах хулари 
ачасем валли çамрăк моряксен 
клубне туса хурас шутлă. «Ача-
сем ун чух хулипех килӗччӗç, 
хăшӗ кимӗпе, хăшӗ кайтпа ин-
тересленӗччӗ. Вӗренсе трени-
ровкăсем ирттермесен усси са-
хал», – тет вăл chelny-biz.ru сайта 
панă интервьюра парус шкулӗ 
çуллахи сезонра кăна ӗçлени 
çителӗксӗррине палăртса. Вăл 
сӗнекен социаллă проектăн шу
хăшӗ аван кăна мар, çав тери 
кирлӗ те пек ӗнтӗ. Çитменнине 
Сергей Коршиков строительство 
валли укçа та ыйтмасть, мӗн-
шӗн тесен пулас клубăн проек
чӗ унăн хатӗр, инвесторӗ те пур, 
анчах хула администрацийӗ пал-
лă мар сăлтавсене пула халӗ те 
ирӗк памасть-ха. Сhelny-biz.ru 
сайт хыпарӗ тăрăх, сăлтавӗ хула 
тата тӳлевлӗ «Урман» пляжсен 
варринчи «Навигатор» парус 
шкулăн вырăнӗ коммерцилле 
проектсем валли илӗртӳллипе 
çыхăнма пултарнă.

МИÇЕ ВӖÇЕН КАЙĂК?
Çуллен октябрӗн пӗрремӗш 

канмалли кунӗнче Раççейре 
вӗçен кайăксене шута илеççӗ. 
Çав кун волонтерсем ку е вăл 
территорире вӗçен кайăксе-
не сăнаса даннăйсем пухаççӗ. 
Унтан ученăй-орнитологсем 
вӗсем тăрăх вӗçен кайăксен 
кӗркуннехи миграцине палăр-
таççӗ. 

Кăçал акцие Анат Кама та хут-
шăннине хыпарлать ntr-24.ru сайт. 
Биоресурссем енӗпе патшалăх 
комитечӗн районти уйрăмӗн 
сотрудникӗсемпе «Экологи-
пе биологи ача-пăча центрӗн» 
педагогӗсем, Красноключин-
ски районӗнчи «Шкул вăрман 
хуçалăхӗ» пӗрлешӗвӗн çамрăк 
эковолонтерӗсем Сухаревский 
сунар хуçалăхӗнчи Акăш кӳл-
линче информаци пухнă. Пӗтӗм-
пе 300 тӗрлӗ вӗçен кайăка, çав 
шутра акăша, чайкăна, шăнкăрча 
тата ыттине шута илнӗ.

Кăçал çуркунне Елабугăна 
кайсан тӗлӗнмелле илемлӗ 
çынпа паллашрăм. Сăн-
питрен кăна мар, пур енчен 
те илемлӗ çынпа. Кун йышши 
тӗлпулусем ӗмӗрлӗхе асра 
юлаççӗ. Маргарита Дьяченко 
çинчен сăмахăм. Хăйне 
тыткалани, калаçни тăрăх 
хакласан ăна аристократсен 
çемйинчен теме пулать. Çын 
çинче сăпайлă та сапăр, хăвна 
культурăллă тытни пирки кăна 
пымасть сăмах. Эпир пурте 
çавнашкал хамăра, çынна 
хисеплесен. Аристократизм 
вăл юнра, унпа çуралаççӗ, 
вăл е пур, е çук, тумтир пек 
хăв çине уртса яраймастăн 
ăна.  Вăл харпăр хăвна, 
çынна, обществăна, çынсен 
хушшинчи хутшăнусене хăйне 
евӗр йышăнни, хăвна тивӗçлӗ 
тытни. Аристократизм хăйне 
уйрăм социаллă сий пулнине 
пурте пӗлетпӗр. Анчах хăш-
пӗри çак статуспа çуралмасан 
та Турри ăна хăйне уйрăм 
калăпласа ярать пулмалла. 
Маргарита Поликарповна çавăн 
йышшискер. 83 çулпа пырать 
пулин те илемлӗ сăнне пач та 
çухатман. 

Тивӗçлӗ канăва милици майо
рӗ пек тухнине пӗлтерсен тата 
ытларах тӗлӗнтӗм. Çепӗçскере 
ытларах артист е юрăç профес-
сийӗ килӗшӳллӗ  пек. Йăнăш-
ман иккен. Маргарита Поликар-
повна хăй пурнăçне чăнахах 
культура сферипе çыхăнтарма 
шутланă малтанласа. Елабугăри 
культурăпа çутӗç училищине вăл 
Чăваш Енри Çӗрпӳрен вӗренме 
килнӗ. Вӗренме кӗнӗ хӗр, йăлт 
шутланă пек пулса пынă. Пӗр-
рехинче милици сотрудникне 
тӗл пуличчен... 

Çамрăк каччă училище йӗрке-
ленӗ ташă каçне ятарласа килнӗ 
пулать. «Чи хитре хӗре тупатăп 
та паянах авланса яратăп», – 
çапла пулнă унăн тӗллевӗ. Чи 
хитри, паллă ӗнтӗ, Маргарита 
пулнă. Çак самантран унăн пур-
нăçӗ йăлт улшăнать. Çапах йӗр-
кипе. Çак тӗлпулура эпир унăн 
хӗрӗпе Алена  Александров-
нăпа та паллашрăмăр. Вăл ка-
ласа пачӗ те ӗнтӗ амăшӗн тӗлӗн-
мелле историне. 

Вăрçă вăхăтне
 тивнӗ ачалăх

Маргарита Поликарповна 
1939 çулта Çӗрпӳре Игнатьевсен 
çемйинче çуралнă. Унăн ашшӗ 
Поликарп Игнатьевич вăрçă 
пуçланнă чух  районти потреб-
кооперацире ӗçленӗ. Тылра кир-
лӗ çын тесе ăна «до особого рас-
поряжения» тесе бронь та панă, 
анчах çакăнпа усă курас темен 
Поликарп Игнатьевич. Вăрçăн 
пӗрремӗш кунӗсенчех фронта 
яма ыйтса заявлени çырнă. Çап-
ла вăл пехота шутӗнче Тăван 
çӗршыва хӳтӗлеме тухса кайнă. 
Фронта каяс умӗн иккӗри хӗр-
пӗрчине темӗнччен аллинчен 

ЧĂВАШĂН СУМЛĂ ÇЫННИСЕМ

Вуншар пикерен Вуншар пикерен 
Александр Александр 
Дьяченко Дьяченко 
Маргаритăна Маргаритăна 
суйласа илнӗсуйласа илнӗ

УЧИЛИЩӖРИ ЧИ УЧИЛИЩӖРИ ЧИ 
ХИТРЕ ХӖРХИТРЕ ХӖР

ямасăр тытса тăнă. Чунӗ сиснӗ 
пулӗ юлашки хут курнине. 1943 
çулта унпа çыхăну татăлать, виç 
кӗтеслӗ çырусем килме пăра-
хаççӗ. Почтальон малтан ашшӗ 
хыпарсăр çухалнă текен хута 
килсе парать. Ун хушамачӗ вил-
нисен хушшинче те, чӗррисен 
хушшинче те пулман. Маргарита 
Поликарповнан амăшӗ мӗн ви-
личчен унран хыпар кӗтнӗ, халӗ 
унăн мăнукӗ те кукашшӗ çинчен 
мӗн те пулин тупма ӗмӗтленсе 
пурăнать. 

Маргарита Поликарповна ун 
чух иккӗре кăна пулин те ашшӗ-
не астунине калать. «Кашни çул, 
май уйăхӗ çитсе пынă май эпӗ 
ачалăхри самантсене уççăнрах 
аса илме тытăнатăп. Хама ватă 
асатте чӗрçи çинче ларнине, 
çумра йӗрсе тăракан аннене тата 
палламан çынсене астăвап. Атте-
не – кăштах кăна. Ун чухне эпир 
ăна фронта ăсатнă иккен. Урăх 
эпӗ ăна курман», – тет Маргари-
та Поликарповна. 

Çапла Поликарп Игнатьев 
ытти миллион совет салтакӗ 
пек тăван çӗре хӳтӗлесе пуç 
хунă. «Тăвансем каласа панин-
чен кукаçей питӗ те тӳрӗ кăмăл-
лă, ырă çын пулнине пӗлетӗп. 
Потребкооперацире те вăл 
чыслă ӗçленӗ», – каласа парать 
Маргарита Поликарповнăн хӗрӗ 
Алена Чернова. 

Вăрçă çулӗсенче пӗчӗк Ритă-

на кукамăшӗпе кукашшӗ пăхнă, 
апат-çимӗçпе пулăшнă. Анчах 
ытларах пӗчӗкскере хваттерте 
тăракан хӗр-студенткăсем пăх-
нă. Вăрçă пынă пулин те Çӗр-
пӳре виçӗ профессилле учили-
ще ӗçленӗ. Унта ытларах хӗрсем 
вӗреннӗ, каччăсем вăрçăра пул-
нă. Ритăн амăшӗ ирпе ирех окоп 
чавма тухса кайнă та сӗм çӗрле  
тин таврăннă. Пӗчӗк хӗрӗ валли 
пӗçернӗ çӗрулмипе пӗр курка сӗт 
хăварнă. Рита вара çывăрса тăр-
сан тӳрех урама чупса тухса эва-
куаципе килнӗ ача-пăча килессе 
сăнаса тăнă. Амăшӗсемсӗр юл-
нăскерсем выçлăха çӗнтерме тем 
те пӗр шутласа тупнă. Ленинград
ран килнӗ Ким ятлă арçын ача 
салтаксен столовăйӗ патне ерт-
се кайма пуçланă. Тӗпел патӗн-
че дежурствăра тăракан салтак 
ачасем валли çăкăр татăкӗсем, 
пăтă, пӗçернӗ пахча çимӗç йăтса 
тухса панă. Çурма выçă ача-пăча-
на çапла кашни кун тенӗ пек çи-
терсе тăнă. Пӗчӗк аллипе çăкăр 
татăкӗпе пиçнӗ хӗрлӗ чӗкӗнтӗр 

е çӗрулми чăмăртаса Рита пӗтӗм 
вăйран килнелле чупнă. Мӗн па-
нине йăлт çисе ярасран хăраса 
вăл юлнине комод çине çӳлерех 
пуçтарса хунă – амăшӗ валли. 

– Кукамай йывăр ӗçрен тав-
рăнсан анне савăнса çак «тро-
фейпе» амăшне хăналанă. Анчах 
кукамай хӗрӗн çăкăрне нихçан 
та çимен, çием пекки кăна тунă. 
Пӗчӗккӗн-пӗчӗккӗн чӗпӗтсе ан-
ненех çитернӗ...  Ун чухне анне 
пиллӗкре кăна пулнă-ха. Хулана 
лайăх пӗлсе те çитереймен. Пӗр-
рехинче вăл выляса çӳресе çу-
халса каять. Пӗчӗкскер палламан 
хапхасем умӗнче ӗсӗклесе йӗр-
се тăрать. Макăраканскере ир-
тен-çӳрен милици участокне кӳр-
се ярать. Кунта шăпаллă тӗлпулу 
пулса иртет темелле. Кабинетра 
аннене милици формине тăхăн-
нă çамрăк хӗрарăм ыталаса илет, 
йăпатса лăплантарма пуçлать. 
Берет тăхăннă хитре хӗрарăм 
аннене те килӗшнӗ ахăр, йӗме 
чарăнать те хăй пӗлнӗ сăвăсене 
каласа пама тытăнать. Такмаксем 

тата хӗрлӗ çар пирки юрă та юр-
ласа парать. Хăй пирки вара çурт 
номерне тата амăшӗн ятне çеç 
калама пултарать. Тем вăхăтран 
амăшне шыраса тупаççӗ. Кам 
шутланă ун чухне тепӗр çирӗм 
çултан ман анне милици фор-
мине тăхăнасса? Хăй ӗмӗрӗн 38 
çулне йӗрке хуралӗн ӗçне парас-
са? Çăмăл пулман вăрçă ачисен 
ачалăхӗ. Анне кукамая кӗте-кӗте 
йӗнине, таçтан пӗрре иртсе ка-
якан машинасен мӗлкисенчен, 
тӗрлӗ шăв-шавран хăранине аса 
илсе каласа паратчӗ. Халӗ хăй 
йӗнине илтсе Малышка ятлă ка-
чака пӳрте кӗнине кулса асăнать. 
Çав çулсенче янавар хăй сӗчӗпе 
тăрантарса çăлса хăварнă-çке 
çемьене... Малышка чӗрчун-ан-
не туйăмӗпе ача хуйхине сиссе 
пӳрте кӗнӗ пулмалла. Амăшӗ ки-
личчен вăл качака çумне кӗрсе 
выртса çывăрнă, – иртнине асăн-
са куççульленет Алена Алексан-
дровна.

Çӗнтерӳ кунӗсене питӗ лайăх 
астăвать Маргарита Поликар-
повна. Эрне уявланă Çӗрпӳре 
Çӗнтерӗве. Амăшӗ ăна шурă ал-
шăллирен кӗпе çӗлесе парать. 
Савăннăскер вăл ун чухне та-
тăлса йӗрекен амăшне ăнланса 
та пӗтереймен. Ытти çемьесенче 
вăрçăран таврăннă мăшăрӗсе-
не, ывăлӗсене кӗтсе илнӗ е вил-
нисене асăннă. Вӗсен вара пал-
лă марлăх. Çапла хӗрача ашшӗ 
юратăвӗпе хӳтлӗх мӗнне пӗл-
месӗрех ӳсет. 

Завода
 юрлама чӗннӗ

1947 çулта Рита шкула ка-
ять. Амăшӗ ăна кукамăшӗн ăшă 
кофтинчен кӗпе çӗлесе парать, 
инçетри тăванӗсенчен пушмак 
лекет, портфель вырăнне пусма-
ран çӗленӗ сумка. Букварь кла-
са пӗрре пулнă. Хутпа кăранташ 
учитель салатса панă. Кашни кун 
ачасене кишӗр сокӗпе пӗр катăк 
сахăр панă. Рита пултаруллă 
пулни ачаран палăрма пуçланă. 
Вăл концертсене хутшăнма, чун-
тан юрлама тытăнать. Пӗр япа-
ла çеç пăшăрхантарнă, вӗренме 
те, концертсенче юрлама та пӗр 
кӗпе çеç пулнă. Амăшӗ шурă çип
рен çухавасем çыхса илемлет-
ме тăрăшнă, кофтисене тӗрлесе 
тăхăнтартнă. Тумтире хитрелет-
се тăхăнасси Маргарита Поли-
карповнан ачалăхранах юлнă. 
Амăшне килте тӗрлӗ чечек ӳстер-
се, урай сармаллисем, чӳрече 
чӗнтӗрӗсем çыхса савăнтарма 
тăрăшнă. Пӗррехинче вăл тин çеç 
чечек çурнă килти розăн çеçкисе-
не татса пӗрене хушшисене чик-
се тухнă. Амăшӗ вăрçса та илнӗ 
кăштах çакăншăн. Ашшӗ вăрçа 
кайиччен кăна çурт лартнă пулнă. 
Тӗл-тӗл мăкласа та ӗлкӗреймен. 
Вăт Рита хăйне май илемлетме 
тăрăшнă çурта.  

(Вӗçӗ çитес номерте).

Ирина ТРИФОНОВА.  
И.Кузьмина тата А.Чернова 
архивӗнчи сăнӳкерчӗксем.

М.П.Дьяченко çамрăк чух... ... тата халь.

Маргарита Поликарповна (сылтăмра) ӗçтешӗсемпе.

ТӖЛПУЛУ

Нумай пулмасть чăваш 
писателӗсемпе библиотекарӗсем, 
Чăваш кӗнеке издательствин тӗп 
редакторӗн çумӗ Ольга Федорова 
Шупашкарти ача-пăча библиотекинче 
Нахчыванри М.Т. Сидги ячӗллӗ пукане 
театрӗн директорӗпе, Азербайджан 
халăх артисчӗпе Ширзад Абуталыбовпа 
тата ача-пăча писателӗпе, драматургпа 
Вугар Хагвердиевпа тӗл пулчӗç.

Хăнасене библиотекăн ертӳçи Татья-
на Вашуркина кӗтсе илчӗ. #ЗнайЧитай 
ача-пăчапа çамрăксен вулавӗн лабора-
торийӗн ертӳçи Наталья Степанова вӗсе-
не вырăс, чăваш халăхӗсен пурнăçӗпе, 
йăли-йӗркисемпе паллаштарчӗ. Азер-
байджанри ӗçтешӗсемпе чей ӗçнӗ май 
çыравçăсен калаçăвӗ литература, пулта-
рулăх тавра пычӗ.

 Ольга Федорова Чăваш кӗнеке изда-
тельстви ӗçӗпе паллаштарчӗ. 2017 çулта 
издательство Бакура иртнӗ V Халăхсен 
хушшинчи кӗнеке курав-ярмарккине 
хутшăннине каласа пачӗ. Ун чух пирӗн 
кăларăмсем азербайджансене питӗ ин-
тереслентернӗ. Тепӗр çултан Чăваш кӗ-
неке издательствинче азербайджан 
ача-пăча сăвăçин Ханимана Алибейлин 
«Эльхан – Чăваш çӗршывӗнче» кӗне-
ки (чăвашла Раиса Сарпи куçарнă) пи-
четленсе тухнине асăнчӗ. Унтан хăнасене 
хула юбилейӗ тӗлне кăларнă «Чебоксары. 
Шупашкар» кӗнеке-альбома издательство 
ятӗнчен парнелерӗ.

Сергей Павлов çыравçăн «Суд» кӗнеки-
не совет самани вăхăтӗнче азербайджан-
ла куçарса пичетленӗ пулнă. Кун çинчен 
çыравçă мăнаçланса аса илчӗ. 

Светлана Гордеева вара Чăваш Респуб
ликин Писательсен союзӗ, унта темиçе 
секци ăнăçлă ӗçленине каласа пачӗ. Чи 
хастарри Ольга Федорова ертсе пыра-
кан ача-пăча литературипе çамрăк ав-
торсемпе ӗçлекен секци пулнине палăрт
рӗ. «Пирӗн çыравçăсен тӗллевӗ – çамрăк 
вулакансене тăван чӗлхепе кăсăкланта-
расси, çавăнпа Чăваш кӗнеке издатель-
стви кӗнекесене час-часах икӗ чӗлхепе, 
чăвашла тата вырăсла, кăларать. Çы-

Чăваш çыравçисем Азербайджанри ӗçтешӗсемпе тӗл пулчӗç

КӖНЕКЕ ÇӲЛӖКӖ

Нумаях пулмасть Чăваш кӗнеке 
издательствинче Яков Гаврилович 
Ухсайăн «Кӗслеçӗпе упа» кăларăмӗ 
пичетленчӗ. Пирвайхи хут вăл 1954 
çулта тухнă пулнă.

Яков Ухсай чăваш халăх поэчӗн ятне 
илтмен чăваш çук та пуль. Унăн хайлавӗсе-
не шкул программине кӗртнӗ, ачасем вӗсе-
не мӗн пӗчӗкрен вуласа ӳсеççӗ. Вăл е ку 
произведение тӗрлӗ вăхăтра тепӗр хут 
тишкерсен те хăвна валли мӗн те пулин 
усăлли, кирли тупатăнах, мӗншӗн тесен 
вӗсенче халăх ăс-хакăлӗ, йăли-йӗрки, пуян 
сăмахлăхӗ упранать. 

Чăваш кӗнеке издательствинче Яков Гав-
риловичăн «Кӗслеçӗпе упа» кăларăмӗ пи-
четленсе тухрӗ. Ăна пухса хатӗрлекенӗ – 
пултаруллă çыравçăн хӗрӗ Ольга Ухсай, 
ӳнерçи – Татьяна Бурдина, редакторӗ – 
Ольга Иванова. Тиражӗ – 1000 экземпляр.

Кӗнекене виçӗ хайлав кӗнӗ. Ку сăвăл-
ла юмахсем малтанхи хут 1954 çулта 
«Кӗслеçӗпе упа» кăларăмра кун çути кур-

нă. Вӗсенче автор ӗмӗрхи темăсене хускат-
нă: пуян пурнăçпа чухăнлăх, ырă кăмăл-
лăхпа чунсăрлăх, тавçăрулăхпа айванлăх… 
Сăнарсен ӗçӗ-хӗлӗ урлă çыравçă çынсенчи 
çитменлӗхсене питлет, ултавçăсене тăрă 
шыв çине кăларать.

«Юман чукмар» чухăн ватăсемпе тата 
вӗсен Иван ятлă ывăлӗпе паллаштарать. 
Çăрттан пулăшăвӗпе усă курса яш ача 
ашшӗ-амăшӗн тата хăйӗн пурнăçне тӗпрен 
улăштарма пултарать. Чустаран унанă 
паттăр ӗмӗтленсе кăна илет – Сахрун 
купса çӗлӗкӗ, Ваçлей пуян кӗрӗкӗ унăн 
пулса та тăраççӗ. Иван хăйне кăна мар, 
ашшӗ-амăшне те савăнтарасшăн-ха. Эп-
пин, каллех пулла чăрмантармалла. Хай-
лав мӗнпе вӗçленнине пӗлес тесен вара 
кӗнекене алла тытмалла.

«Автан ылханӗ» сăвăлла юмах ют пур-
лăха хапсăнни инкек патне илсе çитерни-
не кăтартса парать. Мучипеле кинемейӗн 
сар автанӗ пӗррехинче ылтăн куркапа 
кӗмӗл кашăк тупать. Тайкаланчăк кивӗ 
пӳрт вырăнне ватăсен çӗнӗ çурт-йӗр ил-
мелли пирки шухăшлама пуçлать кил-
ти кайăк, анчах тупрана улпут çаклатса 
тарать. Автан пуяна ылханать, канăç па-
масть. Лешӗ кайăка тӗп тума шут тытать, 
тулӗк сар автан кашнинчех пăтăрмахран 
хăтăлса тухать. Улпут пурпӗр юп курса 
пурăнаймасть.

«Кӗслеçӗпе упа» хайлаври Микуç 
пичче пасартан таврăннă чухне вăр-
манта тунката çине канма ларать. Кӗсле 
каласа пăхас тени ăна кӗтмен тӗлпулу 
парнелет.

Сӗм вăрманăн утаманӗ
Урипе çупа-çупа
Сикнине эсир курман-и?
Пултарать иккен упа.
Мӗнпе вӗçленӗ-ши ку çулçӳрев? Микуç 

пичче яла мӗнле çитӗ-ши?

Ольга АВСТРИЙСКАЯ.

«КӖСЛЕÇӖПЕ УПА»
Сăвăлла юмахсемпе паллаштаракан кӗнеке

Чăваш халăх поэчӗ Раиса Сарпи хăнасемпе.

ПӖР ТӖЛЛЕВЕХ ПУРНĂÇЛАÇÇӖ

равçăсем пӗр-пӗрин произведенийӗсене 
вырăсларан – чăвашла, чăвашларан – вы-
рăсла куçараççӗ», – терӗ вăл тӗп тӗллеве 
палăртса. Ӗçтеш-хăнасене Николай Ижен-
дейӗн хăй вырăсла куçарнă «Чӗвӗлпи. 
Щебетунья» кӗнекине тата хăй илемлетнӗ 
«Буквы в букете» ачасен сăввисен пуххи-
не парнелерӗ. 

ЧР халăх поэчӗ Раиса Сарпи Азербайд-
жанпа тата Ханимана Алибейли сăвăçпа 
мӗнле паллашнине аса илчӗ: «Валенти-
на Эльпи паллă çыравçă мана пӗррехин-
че: «Эпӗ Азербайджанăн çав тери лайăх 
ача-пăча писателӗпе кантăм. Халӗ вăл 

5-ри мăнукӗпе Эльханпа Чăваш Енре 
хăнара. «Силпи» пултарулăх çуртӗнче 
канаççӗ. Вăл кунта чух пӗр-ик сăввине те 
пулсан çав тери пичетлеттерес килет»,– 
терӗ Атăл леш енне хăнана пыма чӗнсе. 
Çапла паллашрăмăр сăвăçпа. Кӗçех «Пи-
онер сасси» хаçатра тăватă сăвви пи-
четленчӗ. Сăввисем çав тери килӗшрӗç. 
Çулсем иртсен хам «Путене» ача-пăча 
журналӗн редакторӗ пулсан, унăн сăвви-
сен ярăмнех пичетлерӗм. Пӗтӗмпе 30 
сăввине куçартăм, анчах кӗнекене пур-
тех кӗреймерӗç», – терӗ.

Азербайджан обществипе туслă 

çыхăнусене Ара Мишши те аса илчӗ. 
Вугар Хагвердиев азербайждан чӗл-

хипе тухнă хăйӗн кӗнекине çыравçăсене 
парнелерӗ пире. Нахчыванри М.Т. Сидги 
ячӗллӗ пукане театрӗн директорӗ Шир-
зад Абуталыбов: «Эпир пӗр тӳпе айӗнче 
пурăнса çитӗнекен ăрусемпе çыхăннă пӗр 
ыйтусенех татса паратпăр. Литературăпа 
искусство чăнах та нацисене чăмăртама 
пултараççӗ»,– терӗ хăйсене çапла ăшшăн 
кӗтсе илнӗшӗн тав туса. 

Любовь ЛЕВАЦКАЯ.
Автор сăнӳкерчӗкӗ.

Уяв каçне Тутарстан Премьер-
министрӗ Алексей Песошин уçрӗ. 
Вăл пурне те Халăхсен пӗрлӗхӗн 
кунӗпе саламларӗ. Çӗршывра 
пурăнакансен хăйнеевӗрлӗхӗ 
– пӗр чăмăра пуçтарăнса çӗр-
шывшăн кар тăма пултарнин-
че тесе шутлать вăл. «XVII ӗмӗр 
пуçламăшӗнче те çапла пул-
нă, Тăван çӗршывăн Аслă вăрçи 
вăхăтӗнче те, халӗ ятарлă çар 
операцийӗ пынă чух та çаплах. 
Тӗрлӗ халăх çыннисем, тӗрлӗ тӗн 
конфессине тытса пыракансем 
ума пӗр тӗллев лартса хастарлăх, 
паттăрлăх кăтартаççӗ. Тылра гума-
нитари пулăшăвӗ хатӗрлекенсем, 
çарти ентешӗсене пулăшакан-
сем чăннипех хастарлăх кăтар-
таççӗ. Историрен лайăх пӗлетпӗр, 
халăхсем пӗрле пулсан нимӗнле 
тăшман та çӗнтереймест пире – 
пӗрле эпир вăй», – терӗ вăл. 

Алексей Валерьевич респуб
ликăра халăх илемлӗ пултарулăх 
коллективӗсене аталантарма, Тутар-
станра пурăнакан нацисен культу-
рисене упрама условисем туса па-
расси яланах приоритетра пулнине 
палăртрӗ.  Тутарстанри халăхсен ки
лӗшӗвӗшӗн тăрăшакансене респу-
блика наградисене пачӗ. 

Çакăн хыççăн вӗçӗ-хӗррисӗр 
илемлӗ ташăсем, юрăсем уяв каç-
не малалла тăсрӗç. Çулран çул 

«Пирӗн кил – Тутарстан» фес
тивале республикăри районсем 
йышлă хутшăнаççӗ. Ăна 2012 
çулта Тутарстан Республикин-
че пурăнакан халăхсен пӗрлӗх-
не, килӗшӗвне упрас тӗллев
пе, туслăхне çирӗплетессишӗн 

пуçарнă. 13 çул хушшинче фести-
вальте 30 пин ытла çын хутшăн-
нă. Кăçал 433 заявка йышăннă 
йӗркелӳçӗсем. Гала-концертра 31 
муниципаллă районтан илемлӗ 
пултарулăх коллективӗсем сцена 
çине тухрӗç – 1,5 пин çын. Чăваш 

культурине оперăпа балет теат
рӗн сцени çинчен Çырчаллинчи 
«Чӗкеç» (ертӳçи Елена Кондюко-
ва) фольклор ансамблӗ кăтартрӗ.

Концерта профессиллӗ артист-
сем те хутшăнчӗç – РФ тата ТР 
халăх артистки Венера Ганеева, 

ТР культурăн тава тивӗçлӗ ӗçченӗ, 
Г.Тукай ячӗллӗ преми лауреачӗ 
Миляуша Таминдарова ертсе пы-
ракан ТР патшалăх камерлă хорӗ, 
Дмитрий Железнов ертсе пыра-
кан арçын ачасен хорӗ. СВО ве-
теранӗсем «Добробат» (ертӳçи 
Валерий Чамрин) ансамбль йӗр-
келенӗ. Вӗсене залра ларакансем 
питӗ ăшшăн йышăнчӗç, темӗнч-
чен алă çупса тав турӗç. 

Фестивале йӗркелекенсем 
2024 çул Раççейре Çемье çул-
талăкӗ пулнине асрах тытнă – ту-
тар, чăваш, вырăс, удмурт, мари, 
мордва халăхӗсенчен пӗрер пул-
таруллă çемье сцена çине тухса 
«Отчий дом» (авторӗсем Евге-
ний Мартынов, Андрей Дементь
ев) юрă юрларӗç. Чăваш наци 
çемйине Чаркинсем кăтартрӗç. 
Сергейпе Сильвия Чаркинсем 
хӗрӗсемпе Софияпа Стефания 
чăн-чăвашла тумланса тухрӗç.   

Уяв концерчӗ пурте лайăх 
пӗлекен юрăсене пӗрле караоке 
юрланипе вӗçленчӗ. 

Татьяна ВАСИЛЬЕВА.
«Татар-информ» ИА  

сăнӳкерчӗкӗ.

КАШНИ ÇАВРĂМРА ТУСЛĂХ

«Пысăк этнографи диктантне» ноябрӗн 1-мӗшӗнчен çырма пуçларӗç

ХАЛĂХСЕМ НУМАЙ – ÇӖРШЫВ ПӖРРЕ
Этнографи диктанчӗн 

историйӗ 2016 çулта пуçланнă. 
Пӗрремӗш хут йӗркеленӗ 
чухнех ăна Халăхсен пӗрлӗхӗн 
кунӗ умӗн ирттерме йышăннă.  
Пӗрремӗш çулах çӗршывӗпе 
90 пин ытла çын хутшăннă. 
Çулран-çул диктант çыракансен 
шучӗ ӳссех пырать. Пӗлтӗр, 
тӗслӗхрен, Раççейӗпе илсен 13 
миллион ытла çын хутшăннă ку 
акцие. 

Диктант тесе калатпăр, анчах 
вăл формипе анкетăна аса ил-
терет. 16 çула çитменнисем – 20, 
çитӗннисен 30 ыйтуран тăракан  
диктанта 45 минутра хуравласа 
ӗлкӗрмелле. Çӗршыври халăх-
сен историйӗпе, культурипе, 
йăлипе çыхăннă ыйтусем. Каш-
нин çине хуравăн тăватă вари-
антне çырнă, хăвăр тӗрӗс тесе 
шутлаканнине суйласа илес-
си çеç юлать сирӗн. Диктан-
та хутшăннисене сертификат 
параççӗ. 

Этнографи диктанчӗ нояб
рӗн 8-мӗшчен пырать. Ăна оф-
флайн (чылай çӗрте ноябрӗн 
2-мӗшӗнче ирттерчӗç) тата 
онлайн miretno.ru сайтра ре-

гистраци иртсе çырма пулать. 
Сертификатне каярах хăвăр 
кăтартнă электронлă почтăна 
ярса парӗç.

Тутарстанра этнографи дик-
тантне çыракансем кашни çу-
лах йышлă. Пӗлтӗр 46 пин ытла 
çын хутшăннă, кăçал ку цифра 
ӳсесси пирки иккӗленмеççӗ йӗр-
келӳçӗсем. 

Ноябрӗн 2-мӗшӗнче Хусанти 
Халăхсен Туслăх Çуртӗнче ирт-
терме йышăннă диктанта. Хула 

пысăккине кура темиçе тапхăрпа 
иртет – 12.00 – 17.00 сехетсенче. 
Чи малтанах 11 сехетре пуçлан-
чӗ. Унта ертӳçӗсем, наципе куль-
тура автономийӗсен ертӳçисем 
хутшăнчӗç. Федераци Канашӗн 
пайташӗ, Тутарстан Республи-
кин РФ Патшалăх Думинчи се-
наторӗ Александр Терентьев тата 
ТР Раисӗн Шалти политика ый-
тăвӗсемпе департаменчӗн Наци 
политикине реализацилессипе 
управленийӗн пуçлăхӗн çумӗ 

Евгений Ефимов пухăннисене 
саламларӗç. Этнографи диктант-
не çырма хутшăнни тавракурăма 
ӳстернине, юнашар пурăнакан 
халăхăн культурипе, йăли-йӗрки-
пе ытларах интересленме хавха-
лантарать тесе пурне те диктант 
çырма чӗнчӗç. 

Диктант çырма ТР Патшалăх 
Канашӗн Вӗрентӳ, наука, куль-
тура тата наци ыйтăвӗсен ко-
митечӗн председателӗн çумӗ 
Ирина Терентьева, ТР çамрăк-

сен ӗçӗсен министрӗн çумӗ Ай-
гуль Сабирова, Хусанти патшалăх 
медицина университечӗн рек-
торӗ Алексей Созинов, Тутарстан 
Халăхсен ассамблейин Ӗçтăв-
комӗн ертӳçи Ренат Валиуллин, 
«Таткультресурсцентр» ертӳçи 
Алсу Мифтахова тата наципе 
культура обществисен ертӳçи-
сем хутшăнчӗç. 

Татьяна ТАРАСОВА.
Автор сăнӳкерчӗкӗсем.

Е.Ефимов,  А.Терентьев. Диктант çырнă самант.

Çыншăн çемье мӗн вăл? Çемье –
кил, аттепе анне, пӗртăвансем... 
Вӗсем пурте, ӳссе çитсен те, 
пӗрле пуçтарăнаççӗ, савăнăçра 
савăнаççӗ, хурлăхлă кунра пӗрле 
кулянаççӗ, килти ӗçсене те пӗрле 
ӗçлеççӗ. Ку юрату та телей. Çемье 
вăл – пӗтӗм пурнăçăн никӗсӗ те, 
тымарӗ те…

Ашшӗн тӗслӗхӗпе
Пӗр-пӗрне килӗштерсе, юратса 

пурăнакан çемьере ачасем те йыш-
лăн çуралса ӳсеççӗ. Акă, тӗслӗхрен, 
Чăваш Енри Аслă Елчӗк ялӗнче 
пурăнакан Васильевсен çемйине 
кăна илер. Петр Моисеевичпа Оль-
га Ивановна (хӗр чухнехи хуша-
мачӗ Петькова) çемйинче ултă ача 
çуралса ӳснӗ – икӗ хӗрпе тăватă 
ывăл. Чи аслипе кӗçӗнни хӗрсем – 
Шурапа Надя. Çемье хуçисем ик-
кӗшӗ те тăван колхозра вăй хунă: 
Петр Моисеевич ДТ-54 тракторпа 
ӗçленӗ, Ольга Ивановна хирте пах-
ча çимӗç ӳстернӗ. Вӗсен ачисем те 
хăйсем пекех мӗн пӗчӗкрен ӗçе 
хăнăхса ӗçчен пулса çитӗннӗ. 

Аслă хӗрне, Шурана, 1958 çул-
та çуралнăскере, кил-çурта тытса 
пыма, ашшӗпе амăшне пулăшма 
ытларах лекет. Вăл çемьери ытти 
ачасене пăхса ӳстерме пуринчен 
ытла пулăшнă ашшӗпе амăшне. Ап-
пăшӗн юратăвӗ çемьери виççӗмӗш 
ачана – Виталие – лекнӗ пулас. Вăл 
1964 çулхи августăн 13-мӗшӗн-
че, колхозра вырма ӗçӗсем пынă 
вăхăтра çуралнă. 

«Лаша пуласси тихаран пал-
лă», – теççӗ. Виталий мӗн пӗчӗк
рен сăпай та харсăр ӳснӗ. Ялти 
ытти ачасем пекех шкула çӳреме 
пуçласан та, вăл пӗр вырăнта лар-
са тăра пӗлмен, яланах аслисене 
пулăшма тăрăшнă. Уйрăмах ашшӗ 
çумӗнче пулнă – хирте унпа пӗрле 
тракторпа ӗçленӗ. Ашшӗ хӗсметре 
Венгри çӗршывӗнче танкист, йывăр 
танк «ИС-3» çинче механик-води-
тель пулнă. Будапешт хулинче 1956 
çулта пăлхану вăхăтӗнче вӗсен 
чаçне çак хирӗçӗве кӗртнӗ. При-
каз тăрăх пирӗн салтаксен пеме 
юраман, пăлханакан ушкăна кăна 
лăплантарма пулăшмалла пулнă. 
Анчах та леш енчен вăрçăри пе-
кех пур енӗпе те пеме пуçланă. 
Васильевсен танкӗ малти ретре 
пынине кура, вӗсен танкне персе 
юрăхсăра кăларнă. Тăватă çынран 
тăракан экипажран Петяпа грузин 
ачи кăна сывă юлнă, иккӗшӗ вилнӗ. 
Механик-водитель аманнă, конту-
зи илнӗ. Çар чаçӗнчен ăна инва-
лида кăларса хӗсметрен килне 
ярасшăн пулсан та вăл килӗшмен, 
хӗсметрен виçӗ çултан тин тăван 
килне таврăннă. Ялта пурăнма 
пуçласан та паттăр салтак спортпа 
туслă пулнă. 1961-1962 çулсенче 
Чăваш Енре кире пуканӗ йăтакан-
сен ăмăртăвне хутшăнса икӗ хут-
чен чемпион пулса тăнă. Çавăнпа 
та Виталий ашшӗпе мухтаннă, ун 
пек пулма, яланах ашшӗ çумӗнче 
пулма тăрăшнă.

Шкултах хастар пулнă
Виталий 7-мӗш класра вӗрен-

нӗ чухне хăй ирӗкӗпе комсомола 
кӗнӗ. Хастар ачана шкулти Комсо-
мол комитетне спорт енӗпе ӗçле-
ме суйланă, мӗншӗн тесен вăл мӗн 
пӗчӗкрен, ашшӗне кура, спортпа 
туслă пулнă. 

9-10 класра вӗреннӗ чухне Ви-
талий Васильева шкулта йӗркелӗх 
тытса пыма ЮДМа (юный дружин-

ник милиции) ертсе пыма суйланă. 
Тӗлӗнмелле, ун чухне шкулта 400 
яхăн ача вӗреннӗ, Виталий пу-
ринпе те пӗр чӗлхе тупса шкулта 
тирпей тытса тăма пултарнă. Вăл 
вăхăтра шкулта спортпа тусли-
сем те нумайăн пулнă. Виталий 
яланах шкулти, районти, респуб
ликăри тӗрлӗ ăмăртусене хутшăн-
са, ашшӗ пекех, малти вырăнсене 
çӗнсе илнӗ.

1981 çулта ялти вăтам шкула 
пӗтерсен Виталий малалла вӗрен-
ме кайма шутлать, анчах та юлаш-
ки вăхăтра ашшӗ чирлекелесе тă-
нине пула ку ӗмӗте пăрахăçласа 
колхозра «Беларусь» тракторпа 
ӗçлеме пуçлать. 1982 çулхи кӗр-
кунне салтака каять, пограничник-
сен ретне лекет. Ун чухне çак тивӗçе 
Елчӗк районӗнчен виçӗ ача кăна 
тивӗçнӗ, вӗсенчен пӗри – Виталий 
Васильев. Хӗсметре Вăтам Азири 

Хӗрлӗ ялавлă пограничниксен 
округне лекет, аслă стрелок, пуле-
метчик специальноçне алла илет. 
Ăна çар чаçӗнче те спорт уйрăмӗн 
ертӳçи пулма çирӗплетеççӗ. «А ну-
ка, воин!» спорт конкурсне хут-
шăнса чемпион ятне çӗнсе илет 
Аслă Елчӗк каччи. Унăн сăнӳкер-
чӗкӗ «Лучшие спортсмены час
ти» текен стенд çинче çакăнса 
тăма тивӗçлӗ пулать. Виталий по-
граничник пулнишӗн савăнать те, 
мухтанать те, çавăнпа та пуль вăл 
чикӗри йывăрлăхсене çăмăллăнах 
икӗ çул çурă чăтса ирттерет…

Виталий Васильев хӗсметрен 
1985 çулхи çуркунне кăна тав-
рăнать тăван килне, мӗншӗн тесен 
вăл вăхăтра çамрăк салтаксене 
вӗрентсе хăвармалла пулнă. Яла 
таврăнсан та хӗсметре пиçӗхнӗ 
салтак килте канса выртмасть, 
Шупашкар хулине кайса трактор 

тăвакан завода ӗçе вырнаçать. 
Çулталăк хушшинчех 4-мӗш раз-
рядлă специалист пулса тăрать. 
Ӗçленӗ хушăрах хулари электро-
техникума вӗренме кӗрет. Диплом 
илсен те Виталий заводрах ӗçлет. 

Лайăх учитель
Спортра та ӗлкӗрет, хула-

ра иртекен ăмăртусене яланах 
хастар хутшăнса малти вырăнсе-
не йышăнать. Çавна пулах Çӗнӗ 
Мускаври физкультурăпа спорт 
техникумне вӗренме кӗрет. Ун-
тах ирӗклӗ енпе кӗрешме пуçлать. 
Çулран çул техникумшăн ăмăрту-
сене хутшăнса ăсталăха ӳстерсе 
пырать, спорт мастерӗн канди-
дачӗ пулса тăрать. Çак вӗренӳ за-
веденине пӗтерсен Шупашкарти 
25-мӗш шкулта физкультура учи-
телӗ пулса ӗçлеме пуçлать. Унăн 
ачисем хулари тӗрлӗ ăмăртусенче 
палăрма пуçлаççӗ, ачасене спорт-
па туслă пулма вӗрентет. Кашни 

ачапа хăйне евӗрлӗ калаçма пӗл-
ни, вӗрентнӗ чухне чăтăмлă пул-
ни, ачасене юратни яланах уншăн 
пысăк вырăнта тăнă. 

Виталий Петрович каласа панă 
тăрăх, тулли кӗлеткеллӗ пӗр хӗра-
чан чупассипе, сикессипе яланах 
результатсем начар пулнă. Физ-
культура урокӗнче начар пал-
лă никамăн та илес килмест-çке. 
Виталий Петровичран маларах 
вӗрентнӗ учитель çак хӗрачана 
яланах начар паллăсем лартнă 
иккен, çакăншăн хӗрача хурланса 
йӗнӗ. Виталий Петрович вӗрент-
ме пуçласан çак хӗрача спортра 
хăй вырăнне тупать, вăл йывăр 
атлетикăпа кăсăкланма пуçлать. 
Каярахпа хӗрача спорт мастерӗ 
те пулса тăнă, мӗншӗн тесен Ви-
талий Петрович ачана çапса хуç-
ман, ерипен спортпа туслаштарнă, 
ăна юратма вӗрентнӗ.

Ун пек пултăклă çынсем 
çӗр çинче сайра

Çакăн пек çынна, паллах , Чăваш 
наци конгресӗнче те пӗлнӗ, ăна 
спорт енӗпе ӗçлеме чӗннӗ. 1995 
çулта Н.И.Петровпа тӗл пулса 
чăваш наци кӗрешӗвне йӗркеле-
се янă. Пӗрремӗш ăмăрту Çӗнӗ Шу-
пашкарта иртнӗ. Паллах, ку пурне 
те килӗшмен. Виталий Петрович 
тăрăшнипе регионсенче те чăваш 
наци кӗрешӗвне йӗркелесе яма 
пуçланă: Ульяновскра, Тутарстанра, 
Самарăра, Пушкăртстанра, Мускав-
ра, Пермьре… Çав регионсенче ир-
текен Акатуйсенче те чăваш наци 
кӗрешӗвӗсене йӗркелесе ирттер-
ме пуçланă. 

Нумай вăй-хал тăкма тивнӗ 
В.П.Васильева çак пархатарлă 
ӗçсене ертсе пыма. Вăл тăрăш-
нипе çӗршывăн 16 регионӗнче 
чăваш наци кӗрешӗвне йӗркелесе 
янă, ăмăртусем ирттерме пуçланă. 
300 ытла ăмăртăва хутшăнса судья 
тивӗçне пурнăçланă. 

Виталий Васильев – пилӗке çых-
са кӗрешекенсен тӗнче шайӗнчи 
судйи. Ăна 2013 çулта, Хусан хулин-
че иртнӗ  пилӗке çыхса кӗрешекен-
сен тӗнче шайӗнчи ăмăртăвӗнче 
судья пулса ӗçлеме те тӳр килнӗ. 

Виталий Петровичăн лайăх 
енӗсем питӗ нумай, вăл тӗрлӗ вы-
рăнта ӗçлекен, пурăнакан çын-
семпе калаçма пӗлет, пӗр чӗлхе 
тупать. Анлă тавракурăмлă, çивӗч 
ăс-тăнлă пулнăран пур ӗçе те пӗл-
се, тӗплӗ  пурнăçлать, ăна ачасем 
те питӗ юратаççӗ. Вăтăр çула яхăн 
чăвашлăха, наци кӗрешӗвне ата-
лантарас тесе ӗçлет тата ертсе 
пырать. Ун пек пултăклă çынсем 
çӗр çинче сайра. Кӗскен кала-
сан – вăл салтак пекех паттăр та 
вăйлă çын.

1986 çулта Виталий Çӗрпӳ 
хӗрӗпе Любăпа паллашать. Вӗсем 
пӗр-пӗрне килӗштерни малтанхи 
кунранах палăрать, иккӗшӗ те яла-
нах пӗрле пулма тăрăшнă. Нумай 
та вăхăт иртмен – хӗрпе каччă туй 
туса пӗрлешнӗ, икӗ хитре хӗр çу-
ратса ӳстернӗ. Хӗрӗсем Таньăпа 
Ира та çемьеллӗ ӗнтӗ халь, вӗсен 
те ачисем пур. Виталийпе Люба 
кукаçейпе кукамай, вӗсен тăватă 
мăнук: пӗр ывăлпа виçӗ хӗр. 

Çак кунсенче Виталий Пет
рович 60 çул тултарчӗ. Хаклă 
çыннăмăра тăван халăхшăн ма-
лашне те тăрăшса ӗçлеме, пысăк 
çитӗнӳсем тума ăнăçу сунатпăр. 
Эпир унпа мухтанатпăр, вăл пирӗн-
шӗн ылтăнран та хаклă çын, юлташ.

Виталий МЕРДЕЕВ,
Чăваш халăх ăс-хакăлӗн тава 

тивӗçлӗ ăсти.
Автор сăнӳкерчӗкӗсем.

Чăваш наци кӗрешӗвне йӗркелесе яракан 
Виталий Васильев çак кунсенче юбилейне паллă тăвать

Виталий Васильев – тӗнче шайӗнчи судья.

В.П.Васильев Çӗпрел районӗнчи Матакри вăтам шкулта ТР Пат-
шалăх Канашӗн депутачӗпе Ш.Ш.Ягудинпа.

